
Ատենախոսության թեման հաստատվել է Երևանի պետական համալսարանում

Գիտական ղեկավար մանկավարժական գիտությունների դոկտոր,

պրոֆեսոր Ն.Կ.Հարությունյան

Պաշտոնական ընդդիմախոսներ՝ մանկավարժական գիտությունների դոկտոր,

պրոֆեսոր <.Հ.Պետրոսյան

մանկավարժական գիտությունների թեկնածու,

դոցենտ Գ.<.Հակոբյան

Առաջատար կազմակերպություն՝ Վանաձորի Հ.Թումանյանի անվան պետական

համալսարան

Ատենախոսության պաշտպանությունը կայանալու է 2018թ. հունիսի 29-ին, ժամը

14.00-ին Երևանի պետական համալսարանում գործող << ԲՈ<-ի մանկավարժության

065 մասնագիտական խորհրդում:

Հասցեն՝ 0025, ք.Երևան, Աբովյան 52ա, ԵՊ<-ի 8-րդ մասնաշենք, թիվ 203

լսարան:

Ատենախոսությանը կարելի է ծանոթանալ ԵՊ<-ի գրադարանում:

Սեղմագիրն առաքված է 2018թ. մայիսի 29-ին:

Մանկավարժության 065 մասնագիտական

խորհրդի գիտական քարտուղար

մանկավարժական գիտ.թեկնածու, դոցենտ Ա.Փ.Ղազարյան

ԱՐԳԱՅԻՆՔ 85
ՀԱՄԱՐ

ԱՏԵՆԱԽՈՍՈՒԹՅԱՆ ԸՆԴՀԱՆՈՒՐ ԲՆՈՒԹԱԳԻՐԸ

Թեմայի արդիականությունը: Հայաստա կրթության ոլորտը կարևորվում է

որպես երկրի կայուն զարգացման, ինչպես նաև մարդկային կապիտալի պահպանման

ու վերարտադրության նախապայմաններից մեկը: Մարդկային զարգացման

ապահովման քաղաքականության հիմնական գերակայությունը կրթության

առաջանցիկ զարգացման ապահովումն է կրթության շարունակականության, որակի,

արդյունավետության և մատչելիության բարձրացման միջոցով: Կրթությունը

կարևորվում է որպես պետական ռազմավարական հիմնախնդիրների՝ ազգային

անվտանգության, կայուն տնտեսական զարգացման, աղքատության հաղթահարման,

ժողովրդավարական հասարակության զարգացման, գիտելիքահենք տնտեսության

կայացման, առանցքային գործոններից մեկը:

Հայաստանում  կրթության ոլորտում պետական քաղաքականության հիմնական

սկզբունքը կրթության շարունակականության գաղափարն է, ինչը դիտվում է որպես

գործընթաց, որն ապահովում է անձի զարգացումը անընդհատ կրթության միջոցով:

Կրթության ոլորտի բարեփոխումներն սկսել են իրականացվել Հայաստանի

Հանրապետության անկախության հռչակումից հետո տնտեսական և հասարակական

նոր հարաբերությունների պայմաններում՝ առաջ քաշելով շարունակական կրթության

գաղափարը, որը դրվում է ազգային կրթական համակարգերի վերակառուցման և

բարեփոխումների հիմքում:

Այս տարիների ընթացքում կրթության ոլորտում իրականացված բարեփոխումները

հնարավորություն տվեցին լուծել համակարգում առկա շատ խնդիրներ, կայունացնել

իրավիճակը և նախադրյալներ ստեղծել զարգացման համար: Այդուհանդերձ,

կրթության համակարգում դեռևս առկա են խնդիրներ, որոնցով պայմանավորված այն

դեռ իր առաքելությունը լիարժեք և ամբողջական չի իրականացնում, առաջ են եկել նոր

մարտահրավերներ, որոնց հաղթահարմամբ է պայմանավորված կրթության ապագան:

Կրթության համակարգի գերխնդիրն է շարունակական կրթության ամբողջական

ապահովումը և կրթության որակի բարձրացումը:Այս համատեքստում իրենց կարևոր

նշանակությունն ունեն այն գործընթացները, որոնք ուղղված են շարունակական

կրթության ապահովմանը թե՛ ֆորմալ, և թե՛ ոչ ֆորմալ կրթության համակարգերում:

Իրականացված իրավական և համակարգային բարեփոխումների արդյունքում, այսօր

կարելի է փաստել, որ առկա են նախադրյալներ և հնարավորություններ, որոնք թույլ են

տալիս կրթության տարբեր մակարդակներից անցումը դեպի ավելի բարձր

մակարդակի ֆորմալ կրթության ոլորտում, կամ հիմք են ապահովում ոչ ֆորմալ

կրթական համակարգում ուսումը շարունակելու, նոր գիտելիքներ, կարողություններ և

հմտություններ ձեռք բերելու միջոցով աշխատաշուկա մուտք գործելու համար:Սակայն

առկա վիճակը բավարար չէ անընդհատ վերափոխվող ու զարգացող աշխարհում

առաջադրված նոր մարտահրավերներին անմիջականորեն դիմակայելու, արտաքին

միջավայրի փոփոխվող պայմաններին արձագանքելու և մրցունակ լինելու

համար:Ուստի ծագում է շարունակական կրթության ոլորտում նոր

ուսումնասիրությունների, առկա խնդիրների բացահայտման և դրանց հնարավոր

լուծումների առաջադրման անհրաժեշտությունը, որն էլ հիմք է հանդիսանում

շարունակական կրթության զարգացման և դրա գործնական կիրառության

ռազմավարական ու իրավական հիմքերի ստեղծման համար:

Շարունակական կրթության հիմնախնդրի ուսումնասիրումը հնարավորություն է

ընձեռում նաև միջազգային հարաբերություններում Հայաստանի ստանձնած

պարտավորությունների կատարման համար, մասնավորապես՝ Հայաստան-

Եվրոպական միություն գործողությունների ծրագրի, ինչպես նաև Բոլոնիայի և Թուրինի

գործընթացի կարևոր ուղղությունների համապատասխան պարտավորությունների

կատարման ուղղությամբ:

Հետազոտության նպատակն է բացահայտել շարունակական կրթության

հիմնախնդիրը Հայաստանի կրթության համակարգում՝ ներկայացնելով

շարունակական կրթության հիմքը հանդիսացող ֆորմալ և ոչ ֆորմալ կրթության

համակարգերը:

Հետազոտության խնդիրները.

1. Ուսումնասիրել << շարունակական կրթության համակարգի նպատակներն ու

խնդիրները,

2. ուսումնասիրել շարունակական կրթության հիմքը հանդիսացող ֆորմալ և ոչ

ֆորմալ կրթության համակարգերը և օրենսդրական հիմքերը,

3. ուսումնասիրել հանրակրության ոլորտի բարեփոխումները և հիմնախնդիրները,

4. ուսումնասիրել նախնական մասնագիտական (արհեստագործական) և միջին

մասնագիտական կրթության ոլորտի տեսլականը, որակի ապահովումը և

հիմնական մարտահրավերները:

5. ուսումնասիրել բարձրագույն և հետբուհական մասնագիտական կրթության

բարեփոխումները և հիմնախնդիրները,

6. ուսումնասիրել հարատև կրթության գաղափարը և օրենսդրական հիմքերը,

7. բացահայտել շարունակական կրթության դրսևորման ձևերը,

8. դիտարկել լրացուցիչ կրթությունը և հեռավար ուսուցումը շարունակական

կրթության համատեքստում,

9. բացահայտել շարունակական կրթության հիմնախնդիրը ֆորմալ և ոչ ֆորմալ

կրթության համակարգերում,

10. անցկացնել սոցիոլոգիական հարցումներ հիմնախնդրի վերաբերյալ:

Հետազոտության գիտական նորույթը:

1. Վերլուծվել է ֆորմալ և ոչ ֆորմալ կրթության համակարգերը շարունակական

կրթության համատեքստում:

2. Մշակվել է համակարգված մոտեցում հանրակրթության, նախնական

մասնագիտական (արհեստագործական) և միջին մասնագիտական,

բարձրագույն և հետբուհական մասնագիտական կրթության համակարգերում

առկա հիմնախնդիրներին՝ դիտարկելով դրանց լուծումները որպես

շարունակական կրթության ապահովման հիմքեր:

3. Մշակվել է ամբողջական նոր ձևաչափ՝ դիտարկելով լրացուցիչ կրթությունը, այդ

թվում՝ հեռավար ուսուցումը և ինֆորմալ կրթությունը շարունակական կրթության

համատեքստում:

4. Գիտական վերլուծության են ենթարկվել հիմնախնդրի վերաբերյալ

սոցիոլոգիական հարցումների արդյունքները և արվել համապատասխան

եզրահանգումներ:

Պաշտպանության ներկայացվող հիմնական դրույթները:

1. Հայաստանում շարունակական կրթության ապահովման հիմնական երաշխիք է

հանդիսանում ֆորմալ և ոչ ֆորմալ կրթության համակարգերի ամբողջական և

միասնական գործարկումը, ինչպես նաև դրանց իրականացման հիմքերն

ապահովող իրավական դաշտի բարեփոխումը:

2. Հանրակրթության ոլորտում իրականացվող գործընթացները ուղղված՝

նախադպրոցական կրթական ծրագրերում երեխաների ընդգրկվածության,

ընդհանուր միջնակարգ կրթության որակի բարձրացման և դրա

համապատասխանեցման միջազգային չափորոշիչներին, դպրոցից դուրս

մնացած երեխաների հաշվառման և նրանց կրթության մեջ ընդգրկման

համակարգի, կրթության առանձնահատուկ պայմանների կարիք ունեցող

երեխաների ներառման, ինչպես նաև << մարզերի հեռավոր գյուղական

թերհամալրված հանրակրթական ուսումնական հաստատությունների

ֆինանսավորման մեխանիզմների բարեփոխմանը, ապահովում են

շրջանավարտների սահուն անցումը դեպի մասնագիտական կրթության ոլորտ:

3. Մասնագիտական կրթության համակարգում կրթության մատչելիությունը,

որակի ներքին և արտաքին գնահատման համակարգերի հիմնումը, կրթության

տարբեր մակարդակների, ինչպես նաև կրթության և տնտեսության միջև

երկխոսության և սոցիալական գործընկերության մեխանիզմների բարելավումը,

կրթական ծրագրերի ամբողջական համադրելիությունը միջազգային

չափանիշներին հնարավորություն են ստեղծում շարունակական կրթության

ապահովման և զարգացման համար:

4. Ոչ ֆորմալ կրթության նոր համակարգի ստեղծումը, համապատասխան

իրավական հիմքերի մշակումն ապահովում է լրացուցիչ կրթության համակարգի

զարգացումը, ինչպես նաև Հայաստանի կողմից ստանձնած միջազգային

պարտավորությունների կատարումը:

5. Հարատև կրթության հիմնախնդրի լուծումը պայմանավորված է ֆորմալ

կրթության համակարգի բաղադրիչը հանդիսացող՝ հանրակրթական և
մասնագիտական կրթական ծրագրերի, ոչ ֆորմալ կրթության դրսևորումը

հանդիսացող՝ լրացուցիչ կրթական ծրագրերի, ինչպես նաև ինֆորմալ

կրթության համադրության և հաջորդականության ապահովման

շարունակականությամբ:

Հետազոտության տեսական նշանակությունը:

Ուսումնասիրվել և վերլուծվել է շարունակական կրթության հիմնախնդիրը՝

ներկայացնելով ֆորմալ կրթության համակարգը և հիմնավորել շարունակական

կրթության մյուս բաղադիրչը հանդիսացող ոչ ֆորմալ և ինֆորմալ կրթության

նշանակությունն ու կարևորությունը:

Հետազոտության գործնական նշանակությունը:

Մշակված ֆորմալ և ոչ ֆորմալ կրթության համակարգերի համադրությամբ

ներկայացված նոր ձևաչափը կարող է հիմք հանդիսանալ շարունակական կրթության

ռազմավարության մշակման համար:

Ատենախոսության կառուցվածքը և ծավալը:

Ատենախոսությունը բաղկացած է ներածությունից, հինգ գլխից,

եզրակացություններից, օգտագործված գրականության ցանկից:

Ատենախոսությունը ներառում է 7 աղյուսակ և 23 գծապատկեր:Այն բաղկացած է 177

համակարգչային էջից:

ԱՏԵՆԱԽՈՍՈՒԹՅԱՆ ՀԻՄՆԱԿԱՆ ԲՈՎԱՆԴԱԿՈՒԹՅՈՒՆԸ

Ներածության մեջ հիմնավորվել է ատենախոսության թեմայի արդիականությունը,

ներկայացվել են հետազոտության նպատակն ու խնդիրները, գիտական նորույթը,

պաշտպանությանը ներկայացվող հիմնական դրույթները, հետազոտության տեսական

և գործնական նշանակությունը, ատենախոսության կառուցվածքն ու ծավալը:

Ատենախոսության առաջին՝ <<<< կրթության համակարգը>> խորագրով

գլուխը բաղկացած է երկու ենթագլխից:Առաջին՝ <<Կրթության նպատակը և

խնդիրները>> ենթագլխում, ներկայացվել են Հայաստանում պետական

քաղաքականության հիմնական նպատակները և հիմնախնդիրները հանրակրթության,

նախնական մասնագիտական (արհեստագործական) և միջին մասնագիտական,

բարձրագույն և հետբուհական մասնագիտական, լրացուցիչ և շարունակական

կրթության ոլորտներում: Երկրորդ ենթագլուխը վերնագրված է <<Կրթության ոլորտը

կարգավորող միջազգային համաձայնագրերը և << օրենսդրությունը>>: Այս

ենթագլխում դիտարկվել է Հայաստանի կրթության ոլորտը կարգավորող իրավական

դաշտը, ինչպես նաև այն միջազգային համաձայնագրերը, որոնք հիմք են

հանդիսանում համագործակցության և ոլորտի բարեփոխման համար:

Ատենախոսության երկրորդ գլուխը՝ <<Հանրակրթության համակարգը

Հայաստանում>>, բաղկացած է երեք ենթագլխից: Երկրորդ գլխի առաջին

ենթագլխում՝ <<Հանրակրթության ոլորտի բարեփոխումները>> վերնագրով,

ներկայացված են բարեփոխումները՝ ուղղված հանրակրթության որակի

բարձրացմանը, դպրոցական համակարգի և ֆինանսական միջոցների բարելավմանը,

ուսուցիչների մասնագիտական գիտելիքների և՛ աշակերտների ուսումնառության

զարգացմանը, ինչպես նաև այն վարկային ծրագրերը, որոնք հատկացվել են այս

նպատակների իրականացման համար: Երկրորդ գլխի երկրորդ ենթագլուխը

վերնագրված է <<Հանրակրթության ոլորտի ներկա վիճակը>>:Այս ենթագլխում

դիտարկվում են գործող իրավական հիմքերը, որոնք կարգավորում են ուսուցիչների

կարգավիճակի, մասնագիտական զարգացման, ատեստավորման և տարակարգի

շնորհման ոլորտները:Համեմատականներ են անցկացվում << Ազգային

վիճակագրական ծառայության համապատասխան տվյալներով մի քանի տարիների

կտրվածքով՝ աղքատության ցուցանիշի, դրանով պայմանավորված դպրոցներում

աշակերտների ընդգրկվածության և պետական ֆինանսական միջոցների բաշխման

վերաբերյալ: Երկրորդ գլխի երրորդ՝ <<Հանրակրթության համակարգի

կառավարման հիմնախնդիրները>> վերնագրով ենթագլուխն անդրադառնում է

առկա հիմնախնդիրներին՝ հանրակրթության ոլորտում բարեփոխումների

նախագծման և իրականացման անհամամասնությանը, բարեփոխումների

ամբողջականության բացակայությանը, վերևից-ներքև մոդելի

անարդյունավետությանը, ինչպես նաև հանրակրթության համակարգում գյուղ-քաղաք

անհամամասնությանը:

Ատենախոսության երրորդ գլուխը՝ <<Մասնագիտական կրթություն>>,

բաղկացած է հինգ ենթագլխից: Առաջին՝ <<Նախնական և միջին մասնագիտական

կրթության ոլորտի վիճակը և համակարգի զարգացման տեսլականը>>

ենթագլխում, ներկայացվել է Հայաստանում նախնական և միջին մասնագիտական

կրթության համակարգն իր երկու մակարդակներով և ուսանողների

ընդգրկվածությամբ, ինչպես նաև՝ ոլորտի բարեփոխումները և ռազմավարական

ծրագրերը, որոնք ապահովում են համակարգի զարգացումը:Երկրորդ՝ <<Նախնական

և միջին մասնագիտական կրթության որակի ապահովումը>> ենթագլխում,

անդրադարձ է արվում որակի ապահովման նպատակով ստեղծված համակարգին և

միջազգային դոնոր կազմակերպությունների կողմից այս նպատակի համար ուղղված

ներդրումներին:Երրորդ ենթագլխում վեր են հանված նախնական և միջին

մասնագիտական կրթության համակարգի առկա մարտահրավերները:Չորրորդ՝

<<Բարձրագույն և հետբուհական մասնագիտական կրթության

բարեփոխումները>>, վերնագրով ենթագլխում ներկայացված է Բոլոնիայի

գործընթացին Հայաստանի անդամակցումը և գործընթացները՝ ուղղված Եվրոպական

բարձրագույն կրթության տարածքի(ԵԲԿS) մաս դառնալուն և դրանից բխող քայլերի

կազմակերպմանը: Հինգերորդ ենթագլուխը միտված է բացահայտելու բարձրագույն և

հետբուհական մասնագիտական կրթության հիմնախնդիրները, որոնց լուծմամբ է

պայմանվորված բարձրագույն կրթության մատչելիության, ֆինանսավորման

մեխանիզմների բարեփոխման, փոխճանաչման գործընթացի, շարժունության և

շրջանավարտների զբաղվածության խթանման, որակավորումների ազգային

շրջանակի ներդրման, ակադեմիական կրեդիտների կուտակման և փոխանցման

համակարգի կատարելագործման և ուսանողակենտրոն ուսուցման խթանման

ապահովումը:

Ատենախոսության չորրորդ գլուխը՝ <<Հարատև կրթության հիմնախնդիրը>>

բաղկացած է վեց ենթագլխից: Առաջին՝ <<Հարատև կրթության գաղափարը>>

ենթագլխում, ներկայացված են հարատև կրթության բաղադրիչները ֆորմալ և ոչ

ֆորմալ կրթական համակարգերը, ինչպես նաև ինֆորմալ ուսուցման

ձևաչափերը:Երկրորդ ենթագլուխն անդրադառնում է հարատև կրթության

միջազգային և << օրենսդրական հիմքերին՝ գործող իրավական ակտերին, ինչպես

նաև ոլորտի կարգավորման նպատակով իրականացված փոփոխություններին:Երրորդ

ենթագլուխը վերնագրված է <<Լրացուցիչ կրթությունը շարունակական կրթության

համատեքստում>>: Ներկայացված են լրացուցիչ կրթության դրսևորման ձևերը,

ֆինանսավորման մեխանիզմները և համապատասխան օրենսդրությունը:Չորրորդ

ենթագլխում հեռավար ուսուցմամբ կրթությունը դիտարկվում է շարունակական

կրթության համակարգում: Այս ենթագլխում անդրադարձ է արվում հեռավար

ուսուցման սկզբունքներին, առավելություններին, թերություններին, ուսուցման

մեթոդներին և ոլորտում առկա հիմնախնդիրներին:Հինգերորդ <<Շարունակական

կրթության հիմնախնդիրը ֆորմալ կրթության համակարգում>> ենթագլխում,

դիտարկվում են ֆորմալ կրթության համակարգի առկա խնդիրները՝ անդրադառնալով

հանրակրթության, նախնական և միջին մասնագիտական, ինչպես նաև բարձրագույն

և հետբուհական մասնագիտական կրթության համակարգերին:Վեցերորդ

ենթագլխում վեր են հանվում ոչ ֆորմալ կրթության հիմնախնդիրները, որոնք

դիտարկվում են երկու ուղղությամբ իրավական դաշտում առկա հակասություններով,

բացթողումներով և կազմակերպման, իրականացման մեխանիզմների

բացակայությամբ:Առաջարկներ են ներկայացված խնդիրների լուծման նպատակով,

որոնք հիմք կհանդիսանան ռազմավարական ուղղությունների ամբողջական

իրագործման համար:

Ատենախոսության հինգերորդ գլխում ներկայացվել են հիմնախնդրի

վերաբերյալ իրականացված սոցիոլոգիական հարցումների ուսումնասիրության

արդյունքները:

Սոցիոլոգիական հարցման նպատակն է ուսումնասիրել Հայաստանի

Հանրապետությունում գործող պետական և ոչ պետական բարձրագույն,

նախնական(արհեստագործական) և միջին մասնագիտական կրթական ծրագրեր

իրականացնող ուսումնական հաստատություններում իրականացվող լրացուցիչ

կրթական ծրագրերի կազմակերպումը՝ վեր հանել առկա հնարավորությունները և

խոչընդոտները:

Մոտեցման ընտրությունը կայանում է նրանում, որ << պետական և ոչ

պետական բարձրագույն, նախնական (արհեստագործական) և միջին

մասնագիտական կրթական ծրագրեր իրականացնող ուսումնական

հաստատություններում կազմակերպվող ոչ ֆորմալ կրթությունը, որը բխում է

շարունակական կրթության ապահովման սկզբունքներից, համեմատած ֆորմալ

կրթության հետ ավելի նոր է և հաճախ նշված ուսումնական հաստատությունների

համար այն ունի ոչ միայն զարգացման, այլ նաև համակարգի ներդրման խնդիր:

Ուսումնասիրություններն իրականացվել են 2016 թվականի ընթացքում՝ հիմք

ընդունելով նաև ուսումնական հաստատությունների կողմից կազմակերպված

լրացուցիչ կրթության վերաբերյալ 2014-2015թվականների տվյալները:

Հետազոտություններն անցկացվել են 69 պետական և ոչ պետական բարձրագույն

ուսումնական հաստատությունների, նախնական մասնագիտական 24 և միջին

մասնագիտական 72 ուսումնական հաստատությունների շրջանում:

Հետազոտությունն անցկացվել է երկու փուլով.

1.հարցման փուլ,

2.հարցման տվյալների մշակման և վերլուծության փուլ:

Հարցաթերթը ներառում է 12 հարց, ձևանմուշը ներկայացված է աշխատանքում:

Իրականացված սոցիոլոգիական հարցումների վերլուծությունը ներկայացվում է երկու

կրթական մակարդակներում՝ բարձրագույն, նախնական և միջին մասնագիտական:

1.Բարձրագույն ուսումնական հաստատություններ: Սոցիոլոգիական

հարցումներին մասնակցել են պետական 38 բարձրագույն ուսումնական

հաստատություն (ներառյալ՝ մասնաճյուղերը), որոնցից լրացուցիչ կրթական ծրագրեր

են իրականացրել 15-ը(28%), իսկ ոչ պետական 31 բարձրագույն ուսումնական

հաստատություններից լրացուցիչ կրթական ծրագրեր են իրականացրել 4-ը(11%):

Հարց. Ի՞նչ լրացուցիչ կրթական ծրագրեր են իրականացվել Ձեր

հաստատության կողմից, հարցադրումը բացահայտում է, թե, ըստ մասնագիտական

ուղղվածության, որ լրացուցիչ կրթական ծրագրերն են պահանջված բուհերում:

2014-2015 թվականներին << բարձրագույն ուսումնական հաստատություններում իրականացված

լրացուցիչ կրթական ծրագրերը՝ ըստ մասնագիտական ուղղվածության: Գծապատկեր 1

Քայլ հմտություններ

Թօտար լեզու

Թմասնագիտական ծրագրեր

Քպետական ծրագրեր

Ընդհանուր առմամբ, իրականացված լրացուցիչ կրթական ծրագրերը կարելի է

խմբավորել 4 հիմնական ուղղություններով՝

պետական ծրագրեր(32%)

մասնագիտական վերապատրաստումներ(22%)

օտար լեզուներ (6%)

այլ հմտություններ (40%)

Ուսումնասիրությունը ցույց է տալիս, որ լրացուցիչ կրթական ծրագրերն

իրականացվում են հիմնականում աշխատաշուկայում մասնագիտական գիտելիքների,

կարողությունների և հմտությունների զարգացման նպատակով, որը մասնակիցներին

տալիս է հնարավորություն շարունակելու աշխատանքն իրենց աշխատատեղում, կամ

դառնալով ավելի մրցունակ՝ ձեռք բերել նոր աշխատանք և բարելավել սոցիալական

վիճակը:Մյուս ուղղությունն ավելի հաճախ պայմանավորված է պետական համակարգի

աշխատակիցների պետական ծրագրերին պարտադիր մասնակցության

հանգամանքով, որի նպատակը նույնպես մասնագիտական գիտելիքների նորացումն

է:

Հարց. Ի՞նչն է խոչընդոտում Ձեր ուսումնական հաստատությունում լրացուցիչ

կրթական ծրագրերի իրականազմանը

<< բարձրագույն ուսումնական հաստատություններում ոչ ֆորմալ կրթության կազմակերպման համար

առկա խոչընդոտները: Գծապատկեր 2

Խոչընդոտներ

ֆինանսական միջոցների բացակայություն 20%

լրացուցիչ կրթական ծրագրեր
անհամապատասխանություն աշխատաշուկայի 13%

պահանջներին

գործատուների հետ անբավարար կապ 23%

աշխատաշուկայի վերաբերյալ տեղեկատվո ւթյան - 8%անհասանելիություն

թերի իրազեկվածություն ոչ ֆորմա կրթության
համակարգի վերաբերյալ 1 13%

աշխատողների մոտ սովորելու մոտիվացիայի 2%
բացակայություն

I

I

I

Ըստ հարցման արդյունքների՝ բուհերի կողմից ներկայացվել են. ֆինանսական

միջոցների բացակայություն (20%), օրենսդրական դաշտի անկատարությունը (16%),

աշխատողների մոտ մոտիվացիայի բացակայությունը (2%), հասարակության ոչ

բավարար իրազեկվածությունը ոչ ֆորմալ կրթության առավելությունների և ընձեռող

հնարավորությունների վերաբերյալ (13%), աշխատաշուկայում առկա պահանջների

վերաբերյալ տվյալների անհասանելիությունը, անմատչելիությունը (8%),

գործատուների հետ անբավարար կապը (23%), աշխատատեղերի սահմանափակ

քանակը (5%), լրացուցիչ կրթական ծրագրերի ոչ բավարար համապատասխանությունը

աշխատաշուկայի պահանջներին (13%):

Ուսումնասիրությունը ցույց է տալիս, որ բուհերում իրականացվող լրացուցիչ

կրթության կազմակերպման համար առկա խոչընդոտները հիմնականում

պայմանավորված են երկրի սոցիալական, տնտեսական վիճակի հետ, ինչպես նաև

աշխատաշուկայի հետ ոչ բավարար համագործակցությամբ:

2.Նախնական /արհեստագործական/ և միջին մասնագիտական

ուսումնական հաստատություններ

Հարցմանը մասնակցել են նախնական մասնագիտական պետական 24

ուսումնական հաստատություններ, որոնցից լրացուցիչ կրթական ծրագրեր են

իրականացրել 3-ը (12%) և միջին մասնագիտական պետական ուսումնական 72

հաստատություններ, որոնցից լրացուցիչ կրթական ծրագրեր իրականացրել են 28-

ը(39%):

Հարց. Ու՞մ կողմից են ֆինանասավորվել իրականացված դասընթացները:

2014-2015 թվականներին << նախնական և միջին մասնագիտական ուսումնական

հաստատություններում իրականացված լրացուցիչ կրթական ծրագրերի ֆինանասական միջոցները:

Աղյուսակ 1

<< պետական մասնավոր և միջազգային ֆիզիկական անձիք

բյուջե կազմակերպություններ

աշխատատեղերի սահմանափակ քանակ 5%

օրենսդրական դաշտի անկ ատարություն 16% 33% 46% 21%

Ինչպես ցույց է տալիս ուսումնասիրությունը նախնական և միջին
մասնագիտական ուսումնական հաստատությունների կողմից իրականացված
լրացուցիչ կրթական ծրագրերի մեծ մասը՝ 46%-ը կազմակերպված է մասնավոր և
միջազգային կազմակերպությունների, իսկ 33%-ը պետական բյուջեի
միջոցներով:Ավելի քիչ ծրագրեր են իրականացվել ֆիզիկական անձանց ֆինանսական
միջոցների հաշվին՝ 21%:Հարցման վերլուծությունը ցույց է տալիս, որ պետական
միջոցներով կազմակերպվում են մասնագիտական ուսուցման դասընթացներ
գործազուրկների համար, իսկ մասնավոր կազմակերպությունները հիմնականում

վճարում են իրենց աշխատակիցների վերապատրաստման դասընթացների
համար:Ֆինանսական միջոցների բացակայության պատճառով շատ գործազուրկներ,
որոնք այս ծրագրերին մասնակցելով կարող են գտնել համապատասխան աշխատանք
կամ բավարարել իրենց կրթական պահանջմունքը, հնարավորություն չունեն
մասնակցելու վերոնշյալ դասընթացներին:Իսկ պատճառը, ինչպես նշվում է
ուսումնական հաստատությունների կողմից, բնակչության անվճարունակությունն է:

Հարց. Լրացուցիչ կրթական ծրագիրը մշակվում է՝ ա) օգտվելով առկա
ուսումնական ծրագրերի համապատասխան մոդուլներից, բ) առաջնորդվելով
կոնկրետ գործատուի պահանջներով, գ) հաշվի առնելով մասնակիցների
պահանջները դ) այլ (նշել):

Լրացուցիչ կրթական ծրագիրի մշակման սկզբունքերի տարբերությունը նախնական և միջին
մասնագիտական ուսումնական հաստատություններում: Գծապատկեր 3

65% ա ա)օգտվելով առկա
ուսումնական ծրագրերի
համապատասխան
մոդուլներից

աբ) առաջնորդվելով կոնկրետ
գործատուի պահանջներով

ագ)հաշվի առնելով
մասնակիցների պահանջները

ադ)այլ

Հարցման արդյունքներ ցույց են տալիս, որ նախնական և միջին

մասնագիտական ուսումնական հաստատություններում լրացուցիչ կրթական ծրագրերի

65%-ը կազմվում է՝ օգտվելով առկա ուսումնական ծրագրերի համապատասխան

մոդուլներից: Սակայն պետք է նկատել, որ ոչ ֆորմալ կրթություն իրականացնելու

համար նախատեսված ծրագրերի մշակումը, ի տարբերություն ֆորմալ կրթություն

ապահովող ծրագրերի, պետք է լինի ավելի ճկուն և հիմնականում ուղղված գործատուի

կամ մասնակցի պահանջմունքը բավարարելուն, այլ ոչ առկա ուսումնական մոդուլների

ուղղակի կրկնությունը:

Լրացուցիչ կրթության ոլորտում սոցիոլոգիական հարցումների

վերլուծության արդյունքում վեր հանված հիմնական խնդիրները: Վերանայման

կարիք ունի ոլորտը կանոնակարգող իրավական դաշտը: Մշակված կարգերը,

ընդունված որոշումներն առավելապես վերաբերում են հիմնական կրթական

ծրագրերին:

Լրացուցիչ կրթության համար հիմնախնդիր է մնում աշխատաշուկայի և

մասնագիտական կրթության համակարգի միջև արդյունավետ համագործակցության

բացակայությունը: Մասնագիտական կրթության համակարգի ուսումնական հաս-

տատությունները չունեն համակարգված տեղեկատվություն աշխատաշուկայի վերա-

բերյալ:

ՈՒսումնական հաստատությունների նյութատեխնիկական հագեցվածությունը

նույնպես լուրջ հիմնախնդիր է լրացուցիչ կրթության ոլորտում: Առկա

նյութատեխնիկական հագեցումն առաջին հերթին այն մասնագիտությունների և
որակավորումների համար է, որոնց գծով նրանք հիմնական կրթական ծրագիր են

իրականացնում: Սակայն շահառուների պահանջները կարող են ներառել նաև այլ

որակավորումներ: Նման դեպքերում ուսումնական հաստատությունները պարզապես ի

վիճակի չեն լրացուցիչ կրթական ծրագիր իրականացնել:

Հաստատություններում կիրառվող ուսումնական ծրագրերը հիմնականում

կազմվում են ամբողջական մասնագիտության կամ որակավորման համար: Այդ

պատճառով էլ դրանք հիմնականում կիրառելի չեն լրացուցիչ կրթություն ապահովելու

համար:

ԵԶՐԱԿԱՑՈՒԹՅՈՒՆ

1.Հայաստանի կրթության համակարգում շարունակական կրթության

ապահովման համար խնդիր է հանդիսանում ֆորմալ և ոչ ֆորմալ կրթության

համակարգերի ամբողջական և միասնական գործարկումը, որով պայմանավորված է

գիտելիքահենք հասարակարգի զարգացումը:

2.Շարունակական կրթությունը պետական ռազմավարական հիմնախնդիրների՝

ազգային անվտանգության, կայուն տնտեսական զարգացման, աղքատության

հաղթահարման, ժողովրդավարական հասարակության զարգացման լուծման

առանցքային գործոններից մեկն է:

3.Շարունակական կրթության ապահովման հիմնական երաշխիք է հանդիսանում

ֆորմալ կրթության համակարգում հանրակրթության կառավարման ոլորտում առկա

համակարգային, ֆինանսական և իրավական խնդիրների լուծումը, որը կնպաստի մեկ

աստիճանից մյուսի սահուն անցմանը:

4.Մասնագիտական կրթության համակարգում կրթության մատչելիությունը,

որակի ներքին և արտաքին գնահատման համակարգերի հիմնումը, կրթության
տարբեր մակարդակների, ինչպես նաև կրթության և տնտեսության միջև
երկխոսության և  սոցիալական գործընկերության մեխանիզմների բարելավումը,

կրթական ծրագրերի ամբողջական համադրելիությունը միջազգային չափանիշներին

հնարավորություն են ստեղծում շարունակական կրթության ապահովման և
զարգացման համար:

5.Ոչ ֆորմալ կրթության նոր համակարգի ստեղծումը, համապատասխան

իրավական հիմքերի մշակումը և կառավարումն ապահովում են շարունակական
կրթության կարևորագույն դրսևորումներից մեկի՝ լրացուցիչ կրթության զարգացումը,
ինչպես նաև Հայաստանի կողմից ստանձնած միջազգային պարտավորությունների

կատարումը:

6.Հարատև կրթության հիմնախնդրի լուծումը պայմանավորված է ֆորմալ
կրթության համակարգի բաղադրիչը հանդիսացող՝ հանրակրթական և
մասնագիտական կրթական ծրագրերի, ոչ ֆորմալ կրթության դրսևորումը

հանդիսացող՝ լրացուցիչ կրթական ծրագրերի, ինչպես նաև ինֆորմալ կրթության
համադրության և հաջորդականության ապահովման շարունակականությամբ:

7.Կրթության համակարգում շարունակական կրթության դրսևորման՝ ոչ ֆորմալ

կրթության ոլորտում սոցիոլոգիական հարցումների արդյունքների վերլուծությունը

հանգեցնում է այն եզրակացության, որ ոչ ֆորմալ կրթության համակարգի

զարգացմանը խոչընդոտում են.

օրենսդրական դաշտի անկատարությունը, մասնավորապես լրացուցիչ

կրթության մասին փաստաթղթի ճանաչման բացակայությունը,

ոչ ֆորմալ կրթության համակարգում կիրառվող ուսումնական  ծրագրերը

հիմնականում կազմվում են ամբողջական մասնագիտության կամ

որակավորման համար, հետևաբար կիրառելի չեն լրացուցիչ կրթություն

ապահովելու համար,

աշխատաշուկայի և մասնագիտական կրթության համակարգի միջև

արդյունավետ համագործակցության բացակայությունը,

հասարակության ոչ բավարար իրազեկվածությունը ոչ ֆորմալ կրթության

առավելությունների և ընձեռողհնարավորությունների վերաբերյալ,

ուսումնական հաստատություններում լրացուցիչ կրթական ծրագրերի

կազմակերպման համար անհրաժեշտ նյութատեխնիկական բազայի ոչ լիարժեք

հագեցվածությունը:

Ատենախոսության հիմնական դրույթներն արտացոլված են հեղինակի հետևյալ

հրապարակումներում.

ТИГРАНЯН АИДА АШОТОВНА

ТРОБЛЕМА НЕПРЕРЫВНОГО ОБРАЗОВАНИЯ В СИСТЕМЕ ОБРАЗОВАНИЯ

АРМЕНИИ.

Диссертация на соискание ученой степени кандидата педагогических наук по
специальности 13.00.01 <<Теория и история педагогики>>.

Защита диссертации состоится 29-ого июня 2018 года 14.00 на заседании
действующего в ЕГУ 065 специализированного совета по педагогике при BAK.

Адрес: 0025, г.Ереван, улица Абовяна 52a, 8-й корпус ЕГУ, аудитория 203.

РЕЗЮМЕ

Актуальность исследования. Армении сфера образования рассматривается как
одна из основных предпосылок устойчивого развития страны, a также сохранения и
воспроизводства человеческого капитала.

Главная цель системы образования заключается в обеспечении целостности
непрерывного образования и повышении качества образования. этом контексте
чрезвычайно важны те процессы, которые направлены на обеспечение непрерывного
образования как в формаль так и в неформальных системах образования и обучения.

Целью исследования является изучение основополагающих задач непрерывного
образования в системе образования Армении, путем представления формальных и
неформальных систем образования, являющихся основой непрерывного образования.

Задачи исследования:
1. Изучить цели и задачи системы непрерывного образования РА.
2. Изучить системы формального и неформального образования и законодательные

основы как фундамент непрерывного образования.
3. Исследовать реформы и основополагающие задачи общеобразовательной сферы
4. Изучить концепции начального профессионального (ремесленного) и среднего

профессионального образования, a также обеспечение качества и основные внешние
вызовы.

5. Изучить реформы и основополагающие задачи высшего и послевузовского
профессионального образования.

6. Изучить идею и законодательные основы непрерывного образования.
7. Определить формы проявления непрерывного образования.
8. Рассмотреть дополнительное образование и дистанционное обучение в качестве

компонентов непрерывного
9. Определить основополагающую задачу непрерывного образования в формальных

и неформальных системах образования.
10. Проведите социологические опросы по основополагающую проблем.
Научная новизна исследования.
1. Изучались и анализировались системы формального и неформального

образования в контексте непрерывного образования.
2. Был разработан системный подход для решения существующих

основополагающих задач в системе общего образования, начального профессионального

(ремесленного) и среднего профессионального, высшего и послевузовского
профессионального образования, в качестве основ для непрерывного образования.3. Был разработан всеобъемлющий новый формат для внедрения компонентов
непрерывного образования - дополнительное образование, в том числе дистанционное
обучение и информальное образование.

4. Были научно проанализированы результаты социологических исследований по
основополагающему вопросу и сделаны соответствующие выводы.

Теоретическая значимость исследования.
Были изучены и проанализированы основополагающие задачи непрерывного

образования, путем представления системы формального образования, а также важности и
значения неформального и информального образования, как других составляющих
компонентов непрерывного образования.

Практическое значение исследования.
Новый формат, представленный в сочетани разработанными формальными и

неформальными системами образования, может стать основой для стратегии
непрерывного образования.

Структура и объем диссертации.
Диссертация состоит из введения, пяти глав, выводов, списка использованной

литературы.
Диссертация состоят из 177 компьютерных страниц и включает в себя 7 таблиц и 23

графика.

TIGRANYAN AIDA ASHOT

THE CHALLENGES OF THE CONTINUING EDUCATION IN THE EDUCATION SYSTEM OF

ARMENIA

Dissertation for the degree of Candidate of Pedagogic Sciences (PhD) 13.00.02-

*Theory and history of pedagogy".
The defense of the dissertation will take place on 29 June 2018 at 14.00 in the

Specialized Council on Pedagogy 065 of the RA SCC at Yerevan State University.
Address: 0025, Yerevan, Abovyan St. 52a, 8th Building of YSU, Auditorium N 203.

SUMMARY

The relevance of the research: The education sector in Armenia is accentuated as one

of the prerequisites for the sustainable development of the country as well as for the

preservation and reproduction of the human capital.
The ultimate goal of the education system is to ensure the holisitc provision of the

continuing education and the quality of education. In this context, the processes that are

essential for ensuring the continuing education both in formal and non-formal education

are of great importance.
The aim of the research is to study the challenges of the continuing education in the

education system of Armenia by introducing the formal and non-formal systems serving as
the basis of the continuing edication.

The objectives of the research:
1. To study the aims and objectives of the RA continuing education system;
2. To study the formal and informal education systems as the basis of the continuing

education and legislative bases;

3. To study the reforms and challenges of the general education;

4. To study the vision of the primary and secondary vocational education sector, quality

assurance, and key challenges;
5. To study the reforms and challenges of the higher and postgraduate professional

education;

6. To study the idea of lifelong learning and the legislative bases;
7. To reveal the manifestation forms of the continuing education;

8. To consider the supplementary education and distance learning as the components

of the continuing education;

9. To reveal the challenges of the continuing education in formal and non-formal

education systems;
10. To conduct sociological survey on the challenges addressed.

The scientific novelty of the research:
1. The systems of formal and non-formal education have been studied and analyzed in

the context of the continuing education.
2. Systematic approach has been developed for the challenges existing in the general,

primary and secondary vocational, higher and postgraduate professional education
systems considering their solutions as the bases for ensuring the continuing
education.

3. A whole new format has been developed by introducing the integral components of
the continuing education i.e. supplementary education, inter alia, distance
and informal education.

learning

4. The results of the sociological survey have been scientifically analyzed, and the
corresponding conclusions have been made.

The theoretical significance of the research:
The challenges of the continuing education has been studied and analyzed by introducing
the system of formal education as well as the significance and importance of non-formal and
informal education being the other component of the continuing education.

The practical significance of the research:
The presented new format developed by the compatibility of formal and non-formal
education systems can be the basis for the strategy of continuing education.

The structure and volume of the dissertation:
The dissertation consists of an introduction, five chapters, a conclusion, a list of literature
used.
The dissertation includes 7 tables and 23 figures. It contains 177 computer pages.

